
Té pakté jané kombet qé kané pérjetuar gjaté historisé kaq shumé
momente kthesash dramatike sa shqiptarét. Té gjendur shpesh né
udhékryge gjeopolitike, shqiptaréve u éshté dashur té ndérmarrin aksione
e té béjné sakrifica té vazhdueshme pér té siguruar mbijetesén e tyre. Né
kété pérpjekje e lufté té€ vazhdueshme pér ruajtjen e identitetit kombétar,
dinjitetit njerézor dhe mbijetesés nga presionet e vazhdueshme té
nacionalizmave sllavé, né ményré té vecanté atij serb, shqiptarét e mbetur
jashté kufijve shtetéroré, vecanérisht ata t¢ Kosovés kané shenjuar njé
histori té jashtézakonshme. Shumé éshté shkruar pér Kosovén e viteve
‘80, por me sa duket, asnjéheré mjaftueshém. N¢é kété panoramé, punimi
mé i ri i prof. assoc. dr. Memli Krasniqi éshté njé dritare tjetér gé hapet
dhe njé kontribut i vlerésuar.

Nuk ka dyshim se vitet *80 t& shek. XX jan€ ato mé dinamiket dhe
mé vendimtaret pér fatin e Kosovés, késaj toke té shképutur brutalisht
nga trungu kombétar shqiptar qé prej vitit 1913. Véshtirésité pér hartimin
e njé punimi té tillé kthehen né sfida, me té cilat duhet té pérballet ¢do
studiues. Fillimisht sfidat jané objektive dhe lidhen me hulumtimin e
mijéra fagesh dokumentacioni, té shpérndara né arkiva té ndryshém, por
edhe literatura gé duket e pashtershme. Kolegu Krasnigi e ka kapércyer
kété sfidé duke na sjellé burime té shumta parésore té vjela nga arkivat e
Kosovés, Sllovenisé e Beogradit, si dhe duke shfrytézuar literaturén
relevante té shkruar nga autoré shqiptaré dhe té huaj.

Sfida e dyté, mé e véshtira, éshté ajo subjektive. Té shkruash pér
ngjarje té cilat né njé moment té jetés i ke pérjetuar né veté té paré, i
kérkojné studiuesit té punojé shumé me veten pér té shmangur gasjet
emocionale dhe pér té krijuar njé narrativé historike sa mé profesionale.
Mé shumé akoma, ndértimi i njé narrative shkencore pér ngjarje
historike, né té cilat protagonistét jané ende aty pér té gjykuar
(shpeshheré edhe emocionalisht) ¢do fjalé e tezé té hedhur, pérbén njé

véshtirési jo té vogél pér ¢do studiues. Mé duhet té pérgézoj kolegun
Krasniqi, pasi ka arritur t’i kapércejé me profesionalizém kéto sfida duke
na sjellé njé punim té mirédokumentuar, té mirargumentuar dhe mjaft
profesional.

Monografia “Historia e Kosovés (1981-1989): prishja e status quo-
sé dhe hapja e rrugés pér zgjidhjen e konfliktit shqgiptaro-serb” éshté njé
analizé e thelluar jo vetém historike, pasi autori i ka dhéné studimit té tij
karakter ndérdisiplinor. Autori ka analizuar sa pozicionin gjeopolitik té
Jugosllavisé si njé shtet i paangazhuar né kontekstin e Luftés sé Ftohté,
aq edhe ndikimin e Shqipérisé né ruajtjen dhe forcimin e identitetit
kombétar té shqiptaréve té Kosoveés; sa aspektet juridike dhe organizimit
kushtetues té Federatés Jugosllave dhe Krahinés Autonome té Kosovés
né vecanti, aq edhe problematikave ekonomike, kulturore e arsimore té
Kosovés. E gjithé analiza politike-juridike, diplomatike, ekonomike e
historisé sé Kosovés éshté trajtuar né raport krahasimor me republikat qé
pérbénin Federatén Jugosllave.

Fage pas fagesh punimi i prof. Krasniqit paraget teza dhe trajtime té
reja, apo ofron té dhéna té reja pér té pérforcuar tezat ekzistuese né
historiografiné shqgiptare e mé gjeré. Me té drejté, autori argumenton se
Federata Jugosllave i kishte trajtuar né ményré té pabarabarté shqiptarét.
Megjithése, sipas regjistrimit té€ popullsisé sé vitit 1981, ata pérbénin 7.7
pér qind té popullsisé sé pérgjithshme té Jugosllavisé, pra ishin né
pérgindje mé té larté se magedonasit dhe malazezét, atyre nuk i ishte
njohur statusi i kombit konstitutiv, por ishin trajtuar si pakica kombétare.
Sikur t¢ mos mjaftonte kjo, deri né Plenumin e Brioneve (1966),
shqiptarét ishin mohuar shumé prej té drejtave té tyre kombétare,
trajtoheshin me pérbuzje nga drejtuesit serbg, ishin keqtrajtuar né ményré
sistematike dhe detyruar té shpérnguleshin né Turqi etj.

Monografia e prof. Krasniqit &shté njé histori e Kosovés e paré né
disa plane: né zhvillimet e brendshme ekonomike e politike té veté
Krahinés Socialiste Autonome té Kosovés; raportet e saj me Federatén
Jugosllave; Kosova né raport me shtetin-amé, Shqipériné etj. Njé risi
interesante pérbén né punim pasqyrimi i raporteve té shérbimeve té
inteligjencés amerikane (CIA) mbi zhvillimet né Kosové dhe, analiza gé
garget diplomatike peréndimore bénin mbi té ardhmen e Kosovés. Né
analizén mbi zhvillimet politike, ekonomike, juridike né Kosové autori
thekson ndryshimet e ndodhura né Kosové pas shkarkimit té Aleksandér
Rankovigit. Pér njé periudhé té shkurtér, Kosova arriti té shképutet nga

dominimi i nacionalistéve serbé, gjé gé mundésoi njé zhvillim té
vetédijes dhe identitetit kombétar té shqiptaréve.

Interesante jané edhe argumentet e sjella nga autori né punim pér té
mbéshtetur tezén se ndryshimet kushtetuese té ndodhura né Jugosllavi né
fund té viteve *60 dhe né fillim té viteve 70, si dhe Kushtetuta e KSA té
Kosovés ishin produkt i politikés sé Josip Broz Titos pér té ekuilibruar
tendencat nacionaliste dhe unitariste té Serbisé, si njé parakusht ky pér té
siguruar vijimésiné e Federatés Jugosllave edhe pas vdekjes sé tij.
Analiza e thelluar e Kushtetutés sé KSA té Kosovés (1974), pérdorimi i
dokumenteve parésore jugosllave pér té déshmuar bisedimet né nivel
federativ, por edhe shkallén e pérfagésimit té shqiptaréve né strukturat
politike té Federatés Jugosllave, japin argumente té thelluara mbi kété
tezé. Pér autorin, kjo Kushtetuté ishte zhgénjyese pér serbét, té cilét
humbén privilegjet historike né Kosové, dhe reaguan duke kundérshtuar
ndryshimet kushtetuese dhe hartuar platforma nacionaliste (Libri i Kaltér)
me géllim zhbérjen e autonomisé sé Kosovés. Ndryshimet kushtetuese
nuk kénagén plotésisht edhe pritshmérité e shqiptaréve, té ciléve u dhané
té drejta pérfagésimi pothuajse té ngjashme me republikat pérbérése té
Federatés, por pa iu njohur njé status i tillé.

Autori bén njé diferencim ndérmjet elités politike komuniste té
Kosovés dhe elitave té reja intelektuale. Ndérsa té parét pérpigeshin té
pérfitonin sa mé shumé nga situata e krijuar né ményré qé té
anashkalonin strukturat geverisése serbe dhe té krijonin lidhje té
drejtpérdrejta me kreun e Jugosllavisé, Titon, té dytét ishin mé radikalé
dhe kérkonin té avanconin kérkesat pér mé shumé té drejta kombétare
dhe njé gartésim té statusit. Né kété aspekt, me shumé interes éshté edhe
analiza qé i bén autori grupeve ilegale té krijuara né Kosové né kété
periudhé.

Demonstratat e mars-prillit 1981, si ngjarjet gé shenjuan historiné e
shqiptaréve té Kosovés gjaté viteve *80 dhe u béné preludi i zhvillimeve
té mévonshme pér kété krahiné, marrin né punim njé vend gendror.
Autori nuk ndalet té pérshkruajé me detaje zhvillimet e demonstratave,
pér té cilat éshté shkruar jo pak. Ai ka zgjedhur njé gasje mé analitike
duke tentuar té argumentojé disa teza interesante. Késhtu, ai sjell tezén
se, ndryshe nga sa pretendonin nacionalistét serbé, demonstratat e vitit
1981 ishin shprehje e reagimit té popullsisé sé Kosovés kundrejt
keqgtrajtimit té vazhdueshém té tyre nga nacionalistét serbé, véshtirésive
té theksuara ekonomike dhe pakénagésisé sé tyre pér statusin juridiko-

kushtetues. N& mbéshtetje té késaj teze, autori sjell statistika té shumta
mbi dénimet e shqgiptaréve né Jugosllavi, té cilat krahasuar me popullsiné
e tjera gé pérbénin Federatén ishin mé té larta. N& mbéshtetje té késaj
teze éshté edhe analiza e gjendjes ekonomike té Kosovés, kur autori, me
té drejté arrin né pérfundimin se, ritmet e uléta té zhvillimit ekonomik té
Kosovés ishin rrjedhojé e drejtpérdrejté e kegmenaxhimit té krahinés nga
Republika e Serbisé.

Té gjitha kéto burime, fakte dhe analiza argumentojné mjaft miré
tezén se thirrjet e shqiptaréve gjaté demonstratave té prillit 1981 pér
shpalljen e Kosovés, Republiké, nuk kishin aspak synim té preknin
rendin kushtetues té Federatés Jugosllave, ag mé pak té cenonin térésiné
territoriale té saj, e cila, si¢ argumenton mé sé miri autori, mbrohej nga
konfiguracioni gjeopolitik i kohés. Ato kérkesa paragisnin té drejtén
legjitime té shqiptaréve té Kosovés dhe, ashtu si¢ e tregoi koha,
mosnjohja e késaj té drejte ishte parakusht pér destabilizimin e situatés
dhe pérshkallézimin e konflikteve etnike.

E argumentuar éshté né punim edhe teza mbi rolin e Tiranés zyrtare
né lidhje me demonstratat e mars-prillit té vitit 1981. Sipas autorit, rritja
e kontakteve mes dy pjeséve té ndara té kombit, vecanérisht avancimi i
marrédhénieve kulturore, dérgimi i literaturés shqipe, zhvillimi i
leksioneve nga profesorét e Universitetit t& Tiranés pér studentét e
Universitetit t¢ Prishtinés ndikoi né rritjen e vetédijes kombétare té
shqiptaréve té Kosovés. Prof. Krasnigi pranon gé sé bashku me rritjen e
vetédijes kombétare, Tirana zyrtare pércoi edhe modelin e saj té
socializmit, por né punim Ky aspekt konsiderohet si i njé réndésie
dytésore.

Né kété aspekt do té debatoja me kolegun Krasniqi, pasi né
Shqipériné e Hoxhés ishte imponuar njé marrédhénie simbiotike ndérmjet
identitetit kombétar dhe atij politik marksist-leninist. Pikérisht kété
model, Tirana zyrtare u pérpog ta ndigte edhe né Kosové. Drejtuesit e
PPSH-sé pérpigeshin té ndikonin né forcimin e identitetit kombétar té
shqiptaréve té Kosovés, por ata njékohésisht do té déshironin gé ata té
pérkrahnin dhe modelin e socializmit stalinist qé zbatohej né Shqipéri.
Vetém njé javé para shpérthimit té demonstratave, né njé relacion té
Drejtorisé sé Jashtme té KQ té PPSH, ku diskutohej se cili prej grupeve
ilegale né Kosové duhej té gézonte pérkrahjen e qeverisé shqiptare,
pasgyrohet garté se kété mbéshtetje do ta gézonin ato grupe té cilat
mbéshtesnin edhe modelin ideologjik té PPSH-sé. Pavarésisht késaj,

pérfundimi i arritur né punim se pérkrahja publike e geverisé shqiptare
pér dhénien Kosovés, statusin e Republikés, ndikoi nga njé ané pér
ndérkombétarizimin e ¢éshtjes sé shqiptaréve né Jugosllavi, por nga ana
tjetér shtoi frikén e drejtuesve té larté té Federatés pér nxitje té
“irredentizmit shqiptar” nga Tirana, gj¢ q€ ndikoi né marrjen e masave
pér kufizimin e statusit éshté njé argument i logjikshém.

Fakte dhe analiza interesante na sjell punimi edhe mbi procesin
gjaté zhbérjes sé statusit juridiko-kushtetues té Kosovés. Nacionalistét
serbé té cilét humbén privilegjet né Kosové, e pérjetuan kété proces si
pérpjekje té shqiptaréve pér té eliminuar elementin serb né Kosové. Prof.
Krasniqgi sjell argumente té shumta se si nacionalistét serbé pérdorén
hapésirat ligjore e kushtetuese, mediet jugosllave e ndérkombétare,
Kishén Ortodokse Serbe, kujtesén kolektive historike etj., pér té krijuar
imazhin e viktimizimit t€ serbéve nga shqiptarét “primitivé, barbaré dhe
té pagdhendur”, pra duke pérmbysur realitetin dhe akuzuar shqiptarét e
viktimizuar historikisht nga nacionalistét serbé si agresoré.

Me shumé objektivitet dhe profesionalizém éshté paragitur né
punim edhe roli i elités politike shqgiptare né ndryshimet kushtetuese qé,
praktikisht e zhbéné autonominé e fituar me Kushtetutén e 1974-s. Pas
vdekjes sé Titos dhe vecanérisht pas demonstratave té vitit 1981, elita e
vjetér politike e Kosovés ose shkarkua nga funksionet gé mbante, ose u
pensionua. Jo té gjithé drejtuesit e rinj reaguan njésoj ndaj presionit serb
pér té imponuar ndryshimet kushtetuese, té cilat do té conin né abrogimin
e autonomisé sé krahinés. Autori dallon né kété proces, kryetarin e KK té
KSA té Kosovés Azem Vllasi, i cili reagoi ndaj fjalimit té Sllobodan
Miloshevicit né Fushé-Kosové. Prof. Krasnigi pranon se vetém né vitet
1988-1989, njé pjesé e elités politike t€ Kosovés u grumbullua rreth dy
politikanéve kryesoré té krahinés, Azem Vllasit dhe Katjusha Jasharit pér
té kundérshtuar ndryshimet kushtetuese té& imponuara nga Serbia.
Pérkundrejt elités politike autori vendos elitén intelektuale dhe masén e
gjeré té popullsisé sé Kosovés, té cilat reaguan me ané té tubimeve
masive kundér ndryshimeve kushtetuese duke kérkuar rivendosjen e
Kushtetutés sé 1974-s. Konsiderimi i kétyre tubimeve si armigésore nga
njé pjesé e lidershipit politik t& Kosovés, béri qé kérkesat e minatoréve té
Trepcés té pérfshinin largimin nga puna edhe té disa prej drejtuesve
politiké té Kosovés.

Pértej vlerésimeve shumé pozitive pér punimin, do té parashtroja
edhe disa sugjerime. Késhtu, do té sugjeroja njé rishikim té strukturés sé

punimit. Pérfshirja e narrativés historike né kapituj, sythe e nénsythe
mund ta orientonte mé miré lexuesin. Njé strukturim mé i miré do té
shmangte edhe pérséritje té panevojshme qé hera-herés takohen né
punim. Ndonjé titull mund t€ rishikohet dhe riformulohet pér t’iu
pérshtatur mé miré pérmbajtjes.

Gjithashtu, né parathénien e punimit, té cilin autori e ka konceptuar
si njé pérsiatje mbi pozicionimin e shtetit shqiptar né kuadér té Luftés sé
Ftohté, disa terma dhe fakte historike do té duhej té saktésoheshin.
Késhtu p.sh. autori flet pér ndihma ekonomike @& disa shtete
peréndimore, midis té ciléve, Franca i dhané Shqipérisé gjaté viteve 70-
80. N& té vérteté, termi i sakté do té ishte rritja e shkémbimeve tregtare
me vendet e Peréndimit. Do té térhigja vémendjen e kolegut Krasniqi pér
disa teza gé ai parashtron né punim. Késhtu p.sh. teza se Shqipéria pas
daljes nga Pakti i Varshavés u bé subjekt ndérkombétar dhe interesat e saj
merreshin né konsideraté nga ShBA dhe BRSS, mendoj se ka nevojé pér
argumentim té métejshém. Roli i Shqipérisé né zhvillimet né Ballkan
merrej né konsideraté né analizat politike dhe diplomatike té té dy
superfugive, por mendoj se pas Konferencés sé Helsinkit dhe ftohjes sé
marrédhénieve té Shqipérisé me Kinén, pozicioni i Shqipérisé né
koniunkturat gjeopolitike nuk erdhi duke u pérforcuar, pérkundrazi. Pér
mé tepér, presioni i Peréndimit né lidhje me shkeljen e té drejtave né
Shqipéri e vinte diplomaciné shqgiptare né njé pozité jo té favorshme pér
té ngritur zérin pér shqiptarét e Jugosllavisé.

Né pérfundim, mendoj gé njé punim i arriré shkencor éshté ai gé né
ményré figurative té hap mendjen dhe té bén té reflektosh mbi njohurité e
tua té deritanishme. Mendoj se historia e Kosovés e kolegut Krasniqi sjell
burime té reja té panjohura mé paré, té cilat jané njé ftesé pér té vijuar
debatin shkencor mbi kété temé.

Tirané, mé 6 tetor 2021 Prof. assoc. dr. Sonila Bogi






